
Dikjarazzjoni tal-BEPD dwar ir-riperkussjonijiet tal-konċentrazzjoni
ekonomika fuq il-protezzjoni tad-data

L-awtoritajiet tal-UE għall-protezzjoni tad-data nnotaw l-intenzjoni tal-Kummissjoni li tanalizza
l-effetti ta’ konċentrazzjoni ulterjuri ta’ “data personali tal-klijenti kummerċjalment sensittiva”
fil-kuntest tal-investigazzjoni tagħha dwar l-akkwiżizzjoni proposta ta’ Shazam minn Apple. I

Inqisu li huwa essenzjali li jiġu vvalutati l-implimentazzjonijiet aktar fit-tul għall-protezzjoni
tad-drittijiet tal-konsumatur, ekonomiċi, tal-protezzjoni tad-data u tal-konsumatur, kull meta tiġi
proposta fużjoni sinifikanti, b’mod partikolari fis-setturi tat-teknoloġiji tal-ekonomija.

Aktar konċentrazzjoni tas-suq fis-swieq diġitali għandha l-potenzjal li thedded il-livell tal-
protezzjoni tad-data u l-libertà li jgawdu minnha l-konsumaturi ta’ servizzi diġitali. L-interessi
tal-protezzjoni tad-data u tal-privatezza tal-individwi huma rilevanti għal kwalunkwe
valutazzjoni ta’ abbuż potenzjali ta’ pożizzjoni dominanti, kif ukoll għal fużjonijiet ta’
kumpaniji, li jistgħu jakkumulaw jew li akkumulaw setgħa informattiva sinifikanti.

L-awtoritajiet għall-protezzjoni tad-data jistgħu jgħinu fil-valutazzjoni ta’ tali impatt fuq il-
konsumatur jew fuq is-soċjetà b’mod aktar ġenerali f’termini ta’ privatezza, libertà ta’
espressjoni u għażla. Din il-valutazzjoni, kif ukoll l-identifikazzjoni ta’ kundizzjonijiet jew
rimedji biex inaqqsu l-impatti negattivi fuq il-privatezza u libertajiet oħra, jistgħu jkunu separati
u indipendenti mill-analiżi mwettqa mill-awtoritajiet tal-kompetizzjoni matul il-valutazzjoni
tagħhom skont id-dritt tal-kompetizzjoni, jew integrati fiha.

